
PETIKAN TITAH 
"SEBAGAI peneraju masa depan, 
golongan belia kita tidaklah boleh 
menampakkan sikap serta imej 
yang tidak serasi dengan calak 
bangsa'. Kehidupan beragama 
misalnya. adalah ciri khusus kita. 
Di samping itu, hidup dikandung 
adat juga adalah merupakan 
budaya yang berharga. Dalam 
wadah budaya, orang Brunei 
masih saja pallkat dengan nllai-
nilai berawar galat, menghormati 
orang tua, lutanan dan tidak 
camah mata. Nilai-nllai inilah 
yang membawa kita bangun dan 
disegani." - Titan sempena 
sambutan Hari Belia Kebangsaan 
pada 7 Rejab 1427/1 Ogos 2006. 

B R U N E I 
MANISNYA MAN 

" K A L A U s u n g g u h 
kamu beriman kepada 
Al lah, maka hendaldah 
k a m u berserah dirl 
kepada-Nya, Jlka batul 
k a m u orang-orang 
Is lam y a n g berserah 
dlri bulat-bulat kepada 
Al lah ." F i rman Al lah 
S u b h a n a h u Wata'ala 
d a l a m Surah Yunus 
ayat 84. 

Kebawah DYMM 
prihatin mangsa 
angin kencang 

BANDAR SERI BEGA-
WAN, Selasa, 31 Julai. -
Kebawah Duli Yang 
Maha Mulia Paduka Sen 
Baginda Sultan Haji Has-
san a I Bolkiah Mu'izzad-
din Waddaulah, Sultan 
Yang Di-Pertuan Negara 
Brunei Darussalam me-
ngadakan lawatan dan 
meninjau ke beberapa 
buah kampung di ka-
wasan Kampong Ayer 
yang terjejas dalam ben-
cana angin kencang pada 
23 Julai yang lalu. 

Keberangkatan baginda 
itu menunjukkan pemedu-
lian dan keprihatinan ba-
ginda terhadap rakyat dan 
penduduk di Kampong 
Ayer yang rumah mereka 
rosak akibat bencana alam 
itu. 

L i p u t a n : N o r l i a h M d . Z a i n , Z a h r a n i Haj i 
B o j e n g , M a s l i n a A w a n g K u r u s 

Persinggahan pertama 
baginda dengan menaiki 
motor sangkut Pejabat 
Daerah Brunei dan Muara 
ialah meninjau empat buah 
rumah yang terjejas akibat 
dilanda angin kencang di 
Kampong Saba Ujong 
yang terletak di Mukim 
Saba. 

Semasa keberangkatan 
tersebut, baginda telah me-
ninjau secara lebih dekat 
rumah-rumah mangsa yang 
terlibat dan beramah mesra 
dengan penduduk. 

Kemudian baginda me-
lawat ke Kampong Peramu 
di mana sebanyak 35 buah 

rumah terjejas dan sebuah 
daripadanya mengalami 
ke rosak an teruk. 

Sesi lawatan baginda 
diteruskan ke Kampong 
Pengiran Bendahara Lama, 
Kampong Pengiran Kerma 
Indera Lama dan Kampong 
Pengiran Tajuddin Hitam. 

Ketiga-tiga kampung 
tersebut terletak di Mukim 
Tamoi dan Mukim Sungai 
Kedayan yang mana ke-
seluruhannya melibatkan 
21 buah rumah. 

Baginda mengakhiri ke-
berangkatan dengan ber-
kenan melawat ke Kam-
pong Pudak di Mukim 

Kota Batu di mana seba-
nyak sepuluh buah rumah 
yang terjejas dan separuh 
daripadanya rosak teruk. 

Turut mendapat perha-
tian baginda ketika 
lawatan tersebut ialah 
sebuah masjid yang ter-
letak di kampung tersebut 
yang sebahagian besarnya 
mengalami kerosakan. 

CJF> Lihat muka 16 

KEBAWAH Duli Yang Maha 
Mulia Paduka Seri Baginda 
Sultan Haji Hassanal Bol-
kiah Mu'izzaddin Wad-
daulah, Sultan dan Yang Di-
Pertuan Negara Brunei 
Darussalam dengan penuh 
prihatin meninjau sebuah 
rumah di Kampong Ayer 
yang terjejas akibat angin 
kencang pada 23 Julai lalu. -
Foto Rami! Tengah. 

Taraf infrastruktur bangunan sekolah dipertingkatkan 
JALAN MUARA, Sabtu, 
28 Julai. - Beberapa inisia-
tif penting sedang giat 
dilaksanakan ke arah me-
menuhi matlamat perkhid-
matan pendidikan berkuali-
ti tinggi yang merupakan 
fokus utama Kementerian 
Pendidikan. 

Antaranya menambah-
baik taraf infrastuktur ba-
ngunan sekolah-sekolah 
dengan mempertingkatkan 
lagi kelengkapan kemu-
dahan-kemudahan bagi ke-
perluan pengajaran, pem-
belajaran dan aktiviti koku-
rikulum. 

O l e h : B o l h a s s a n Haj i A b u B a k a r 
bolhassan.abubakar@information.gov.bn 

Menteri Pendidikan, 
Yang Berhormat Pehin 
Orang Kaya Seri Lela Dato 
Seri Setia Haji Awang 
Abdul Rahman berkata, 
bagi tujuan tersebut sejum-
lah B$211 juta diperuntuk-
kan oleh Kerajaan Ke-
bawah Duli Yang Maha 
Mulia Paduka Seri Baginda 
Sultan dan Yang Di-Per-
tuan Negara Brunei Darus-
salam yang mana sebanyak 
72 buah sekolah rendah 

dan 27 sekolah menengah 
telah disenaraikan di 
bawah program. 

"Usaha penambahbaik-
an ini mengambil kira 
keadaan bangunan seko-
lah-sekolah yang infra-
strukturnya sudah men-
jangkau usia lebih 13 tahun 
dan juga yang memerlukan 
kerja-kerja menaik taraf 
kemudahan sukan, mem-
buat kerja-kerja pemeli-

haraan termasuk penggan-
tian peralatan dan penda-
waian elektrik, penggan-
tian amaran keselamatan 
dan pencegahan kebakaran 
dan lain-lain," jelas Yang 
Berhormat di sambutan 
Malam Gemilang Jubli 
Emas Sekolah Tinggi Pe-
rempuan Raja Isteri 
(STPRI). 

Menurut Yang Berhor-
mat, STPRI merupakan 
salah sebuah sekolah yang 
disenaraikan dalam Pro-
gram BISAI (Building Im-
provement of Schools and 
Infrastructure) yang mana 

pelaksanaannya dijangka 
siap menjelang tahun 2010. 

Dengan terlaksananya 
program itu nanti, para 
guru dan penuntut di seko-
lah-sekolah yang terbabit 
akan mempunyai perseki-
taran persekolahan yang 
selesa, kondusif dengan 
kelengkapan-kelengkapan 
yang serba mencukupi. 

Inisiatif lain yang juga 
turut diambil perhatian 
serius oleh Kementerian 
Pendidikan adalah menge-
nai tenaga pengajar, yang 
mana Yang Berhormat dari 
pengalaman lalu menun-

jukkan bahawa untuk men-
dapatkan guru-guru berke-
liber dan berkualiti tinggi 
bukanlah merupakan per-
kara mudah. 

Tegas Yang Berhormat, 
Kementerian Pendidikan 
juga menggiatkan usaha 
dalam memantapkan dan 
mempertingkatkan lagi 
latihan perguruan melaiui 
penubuhan Lembaga Pena-
sihat Institut Pendidikan 
Sultan Hassanal Bolkiah, 
Universiti Brunei Darus-
salam. 

TAHUKAH AWDA 

PENYAKIT kencing 
manis dan yang ber-
kaitan dengannya me-
rupakan punca ketiga 
kematian di Negara 
Brunei Darussalam. Se-
cara kasarnya kira-kira 
12 peratus penduduk di 
negara ini menghidap 
penyakit kencing ma-
nis, manakala 10 pera-
tus pembedahan tulang 
dan otot disebabkan 
komplikasi yang ber-
kaitan dengan penyakit 
berkenaan. - Sumber : 
Simposium Otopedik Ke-
bangsaan di Negara 
Brunei Darussalam. 

PeWa Brunei Edisi Internet: http: /AArww.rxurieUxvrtevvs/pelria/pe(lta1 .htm E-mel: peffla@brunetbn Foto Gated: hup: /Awww.infofoto.orgJjn TAUAN PEJABAT: 2383941/2383804/2382192/2380967 Faks: 2381004/2380507 

TINJAUAN 

Hari Belia Kebangsaan 1 Ogos 
HARI ini, 1 Ogos adalah hari yang bersejarah bagi belia di seluruh negara iaitu 

Sambutan Hari Belia Kebangsaan 2007. Para belia adalah menjadi kebanggaan 
negara. Mereka adalah golongan yang dianggap mampu mencorakkan masa 

depan serta juga selaku penerus kesinambungan cita-cita bangsa. 
Hari ini juga bertepatan sejarah yang tetap dalam ingatan rakyat dan penduduk negara 

ini iaitu Hari Perpuspaan Kebawah Duli Yang Maha Mulia Paduka Seri Baginda Sultan 
dan Yang Di-Pertuan Negara Brunei Darussalam iaitu ketika baginda berusia 22 tahun. 

Kira-kira 4,700 orang belia yang mewakili pelbagai persatuan, institusi pengajian 
tinggi, sekolah-sekolah vokasional dan badan-badan sukarela berhimpun di Kompleks 
Sukan Negara Stadium Tertutup Hassanal Bolkiah Berakas, sama-sama meraikan 
sambutan dengan aktiviti-aktiviti yang bermakna dan memberi peluang kepada mereka 
berinteraksi dan bertukar-tukar pandangan dan pendapat dari pelbagai aspek. 

PENGIKTIRAFAN 
Menurut Pemangku Setiausaha Tetap Kementerian Kebudayaan, Belia dan Sukan, 

Awang Haji Ahmad bin Haji Abdul Rahman ketika ditemui, menjelaskan sambutan Hari 
Belia Kebangsaan merupakan satu pengiktirafan negara kepada belia yang mana 
melaluinya menggambarkan pemedulian Kebawah Duli Yang Maha Mulia Paduka Seri 
Baginda Sultan dan Yang Di-Pertuan Negara Brunei Darussalam dengan menyediakan 
kemudahan-kemudahan 
prasarana, infrastruktur, 
keperluan dan bantuan 
yang bersesuaian kepada 
para belia di samping 
memberikan motivasi ke-
pada pemimpin belia 
untuk memberikan sum-
bangan mereka kepada 
pembangunan negara. 

Ini juga sangat ber-
tepatan seperti yang di-
harapkan oleh Menteri 
Kebudayaan, Belia dan 
Sukan, Yang Berhormat 
Pehin Orang Kaya Seri 
Dewa Mejar Jeneral (B) 
Dato Seri Pahlawan Haji 
Awang Mohammad agar 
Jabatan Belia dan Sukan 
selaku penganjur sambut-
an, supaya menumpukan 
program yang lebih 'sus-
tainable' dengan berpan-
dukan titah baginda di 
sambutan Hari Belia 
tahun 2006 bagi mewu-
judkan belia kebanggaan 
negara, belia yang mampu 
mencorakkan masa depan, 
penerus kesinambungan 
cita-cita, belia sebagai 
aset berharga dalam kon-
teks 'nation building' dan 
belia penyumbang aktif di 
bidang kesukarelaan. 

Menurut Pemangku 
Setiausaha Tetap lagi, 
sambutan hari ini ialah 
pengurniaan Anugerah 
Pemimpin Berjasa, Anu-
gerah Khidmat Negara, 
Anugerah Usahawan 
Belia dan Anugerah Per-
satuan Berjasa. Me-
nyentuh mengenai tema 
tahun ini ialah Tltizam 
Belia Memperkasa Ke-
upayaan Bangsa' kerana 
ianya lebih menekankan 

KEBAWAH Duli Yang Maha Mulia Paduka Seri Baginda Sultan Haji Hassanal Bolkiah 
Mu'izzaddin Waddaulah, Sultan dan Yang Di-Pertuan Negara Brunei Darussalam berserta ker-
abat diraja berkenan bergambar kenangan bersama penerima-penerima Anugerah Pemimpin 
Belia Berjasa sempena Hari Belia 1 Ogos 2006. 

kepada belia supaya lebih 
beriltizam demi pemban-
gunan negara. 

UKHUWAH 
Dengan berlangsung-

nya sambutan yang berse-
jarah ini akan menjadi ris-
taan para belia kita ke arah 
meningkatkan serta me-
majukan lagi badan-badan 
kesukarelaan belia di 
negara ini, di samping itu 
ianya bertujuan untuk me-
ngeratkan persefahaman 
dan meningkatkan ukhu-
wah para belia di seluruh 
negara. 

Hari Belia Kebangsaan 
ini telah diperkenankan 
oleh Kebawah Duli Yang 
Maha Mulia Paduka Seri 
Baginda Sultan dan Yang 
Di-Pertuan Negara Brunei 
Darussalam sempena 
ulang tahun Hari Ke-
puteraan baginda pada 15 
Julai 2002. Baginda ber-
kenan memperuntukkan 
agar mengisytiharkan satu 
hari khas yang disebut 
sebagai Hari Belia Ke-
bangsaan seperti yang ter-
maktub dalam Dasar Belia 
Negara. 

Hari Belia Kebangsaan 
Pertama telah diisyti-

PEMANGKU Setiausaha 
Tetap Kementerian Ke-
budayaan, Belia dan Sukan, 
Awang Haji Ahmad bin Haji 
Abdul Rahman menjelaskan 
sambutan Hari Belia Ke-
bangsaan merupakan satu 
pengiktirafan negara kepada 
belia. 

harkan oleh Kebawah 
Duli Yang Maha Mulia 
Paduka Seri Baginda 
Sultan Haji Hassanal Bol-
kiah Mu'izzaddin Wad-
daulah, Sultan dan Yang 
Di-Pertuan Negara Brunei 
Darussalam pada 1 Ogos 
2006, di mana baginda 
telah berkenan menyem-
purnakan Anugerah Pe-
mimpin Belia Berjasa 
kepada lapan orang pe-
nerima terdiri daripada 
p e m i m p i n - p e m i m p i n 
belia yang telah mengge-
rakkan badan-badan suka-
relawan belia kepada 

pembangunan belia di ne-
gara ini. 

Pemimpin Belia Ber-
jasa ialah Yang Amat 
Mulia Pengiran Setia 
Negara Pengiran Dr. Haji 
Mohd. Yusof bin Pengiran 
Haji Abdul Rahim, Yang 
Amat Mulia Pengiran 
Jaya Negara Pengiran 
Haji Moktar Puteh bin 
Pengiran Haji Rajid, Yang 
Berhormat Pehin Jawatan 
Luar Pekerma Raja Dato 
Seri Utama Dr. Ustaz Haji 
Awang Mohd. Zain bin 
Haji Serudin, Yang 
Dimuliakan Pehin Orang 
Kaya Laila Wijaya Dato 
Seri Setia Haji Awang 
Abdul Aziz bin Begawan 
Pehin Udana Khatib Dato 
Seri Paduka Haji Awang 
Umar, Yang Dimuliakan 
Pehin Orang Kaya Di-
gadong Seri Lela Dato 
Seri Paduka Haji Awang 
Hussain, Yang Dimu-
liakan Pehin Orang Kaya 
Lela Utama Dato Paduka 
Haji Awang Jaya bin 
Abdul Latif, Pengiran 
Dato Paduka Haji Ba-
daruddin bin Pengiran 
Ghani dan Pengiran 
Suhaimi bin Pengiran 
Wahid. 

Negara terus memer-
lukan para belia yang pro-
duktif, responsif, inovatif, 
kreatif dan mempunyai 

serba-serbi kemahiran da-
lam membangunkan 
bangsa dan negara. De-
ngan pelancaran Hari 
Belia Kebangsaan, semua 
warga belia kita akan terus 
bekerja keras dalam mem-
bela nasib bangsa. Se-
bagai peneraju masa de-
pan, golongan belia kita 
tidak boleh menampakkan 
sikap serta imej yang tidak 
serasi dengan 'calak 
bangsa'. 

MBB 
Kita juga sepatutnya 

menyanjung tinggi pe-
ngorbanan belia yang kini 
dianggarkan berjumlah 
162,600 yang berumur 
dari 15 hingga 40 tahun 
iaitu 79,700 lelaki atau 
22.8 peratus dan 82,900 
(23.8 peratus) terdiri dari 
perempuan. Ternyata, nis-
bah belia merupakan se-
paruh daripada 'jalama' 
negara ini. Ini bermakna, 
peranan mereka cukup 
besar dalam mencorakkan 
landskap pembangunan 
dan kemajuan negara. 

Setelah hampir 47 
tahun sejak 1959 perge-
rakan belia diwujudkan, 
para belia negara telah 
berjaya menyahan dan 
memikul tanggungjawab 
dalam mencemerlangkan 
dan membawa negara kita 
ke mercu kejayaan seperti 
yang kita nikmati se-
karang. Sumbangan mere-
ka terhadap 'nation build-

ing' bukan sahaja meng-
galakkan tetapi secara 
langsung mencemerlang-
kan dan menaikkan imej 
negara di pelusuk dunia. 

Majlis Belia-Belia 
(MBB) berasal dari se-
buah badan belia yang 
dikenali sebagai Majlis 
Pemuda dan Pemudi 
Brunei (MPPB) yang di-
tubuhkan pada tahun 
1956. MPPB dipelopori 
oleh Pengiran Haji Mohd. 
Yusof bin Pengiran Haji 
Abdul Rahim (YAM 
Pengiran Setia Negara 
Pengiran Dr. Haji Mohd. 
Yusof). Kemudian MPPB 
dipimpin oleh Pengiran 
Mokhtar Puteh bin 
Pengiran Haji Rajid 
(YAM Pengiran Jaya 
Negara Pengiran Haji 
Moktar Puteh bin 
Pengiran Haji Rajid). 

Atas usaha kedua-dua 
pemimpin ini pada tahun 
1963, MPPB diterima 
sebagai ahli gabungan 
bagi Perhimpunan Belia 
Sedunia iaitu World 
Assembly for Youth 
(WAY). Dengan keang-
gotaan MPPB dalam 
WAY telah bekerjasama 
dan menyerapkan kesefa-
haman antarabangsa. Pada 
tahun 1964, nama MPPB 
yang ketika itu dipimpin 
oleh Yang Dimuliakan 
Pehin Orang Kaya Laila 
Wijaya Dato Seri Setia 
Haji Awang Abdul Aziz 
menjadi Majlis Belia 

IKRAR BELIA 

Dengan bersyukur Ke Hadrat Allah Subhanahu Wata'ala 
Kami Belia Negara Brunei Darussalam Berikrar 
Taat Kepada Allah 
Setia Kepada Raja 
Cinta Kepada Negara 
Mendukung Kepimpinan Kebawah Duli Yang Maha Mulia 
Paduka Seri Baginda Sultan dan Yang Di-Pertuan Negara 
Brunei Darussalam 
Mempertahankan Kedaulatan Negara Brunei Darussalam 
sebagai Negara Melayu Islam Beraja 
Mematuhi Perlembagaan Negara, Undang-undang, Berakhlak 
Mulia dan Terpuji. 

IKRAR BELIA ... Perlu disemai, disematkan di jiwa belia-belia. 

SAMBUTAN Hari Belia Kebangsaan berjaya mewujudkan belia kebanggaan negara, belia yang 
mampu mencorakkan masa depan, penerus kesinambungan cita-cita, belia sebagai aset berhar-
ga dalam konteks 'nation building' dan belia penyumbang aktif di bidang kesukarelaan. 

Brunei (MBB). Dasar dan 
tujuan MBB tidak ber-
ubah, ianya tetap sama 
malah lebih merupakan 
kesinambungan MPPB 
serta mengemaskinikan 
lagi pergerakan belia se-
suai dengan keadaan. 

MBB merupakan in-
dung kepada seluruh per-
satuan belia yang wujud di 
Negara Brunei Darus-
salam. MBB adalah 
gabungan persatuan-per-
satuan belia dan badan-
badan kebajikan yang ber-
daftar setelah mendapat 
kelulusan daripada Pen-
daftar Pertubuhan-Pertu-
buhan Negara Brunei 
Darussalam. 

Menurut siaran Akhbar 
Rasmi Kerajaan PELITA 
BRUNEI keluaran 13 
April 1966 terdapat 
sejumlah 43 persatuan 
belia telah didaftarkan 
dengan pecahan 27 buah 
di Daerah Brunei dan 
Muara termasuk MBB; 
sembilan buah di Daerah 
Tutong; lima buah di 
Daerah Belait dan dua 
buah di Daerah Tem-
burong setakat ini terdapat 
90 buah persatuan bergiat 
aktif di negara ini. 

Ketahanan MBB da-
lam menghadapi cabaran 
dari semasa ke semasa 
sepanjang tahun 1960-an 
membawa ke tahun 1980-
an membuktikan tentang 
kewibawaan dan kepri-
hatinan pemimpin-pe-
mimpinnya dalam mem-
perjuangkan kebajikan 
dan cita-cita belia tanah 
air untuk sama-sama ber-
ganding bahu dengan ke-
rajaan ke arah kesejahtera-
an bersama. 

Inilah barisan belia 
negara kita yang meru-
pakan aset bernilai akan 
dipertemukan dalam Hari 
Belia Kebangsaan, kerana 
mereka adalah pewaris 
yang akan meneruskan 
kesinambungan pemba-
ngunan negara. Belia-
belia yang mapan dalam 
akademik, kemahiran dan 
jati diri adalah perlu untuk 
menyumbang secara posi-
tif kepada kecemerlangan 
dan mengukuhkan ekono-
mi serta masa depan 
negara. 

Oleh : 
Dk. Hajah Fatimah Pg. Haji Md. Noor 

fatimah.noor@information.gov.bn 
Foto : Mohd. Zul-lzzi Haji Duraman 

BERAKAS, Rabu, 25 Julai. - Belia yang memiliki keimanan 
yang teguh akan dapat memikirkan perkara-perkara yang 
baik dan positif, di samping bertindak berlandaskan akal 
fikiran yang matang. 

Dengan memiliki keimanan juga akan menjadikan indi-
vidu belia untuk lebih ber tanggungjawab terhadap diri 
sendiri, keluarga, j i ran, negara, kerjaya dan sebagainya. 
Belia yang bertanggungjawab dan beriman akan dapat 
menyedari kepent ingan peranan mereka selaku aset 
negara dan bakal menerajui kesinambungan pentadbiran 
negara. 

Perkara itu dinyatakan 
oleh Menteri Kebudaya-
an, Belia dan Sukan, Yang 
Berhormat Pehin Orang 
Kaya Seri Dewa Mejar 
Jeneral |B) Dato Seri Pah-
lawan Haji A w a n g 
Mohammad bin Haji 
Daud dalam pembenta-
ngan kertas kerja yang 
bertajuk Membentuk 
Belia yang Beriman untuk 
Menjadi Generasi yang 
Cemerlang' di Majlis Se-
minar Motivasi Masyarakat 
Beraqidah 2007 bersem-
pena sambutan perayaan 
Hari Keputeraan Ke-
bawah Duli Yang Maha 
Mulia Paduka Seri Baginda 
Sultan Haji Hassanal 
Bolkiah Mu'izzaddin Wad-
daulah Sultan dan Yang 
Di-Pertuan Negara Brunei 
Darussalam Ke-61 Tahun 
yang ber langsung di 
Pusat Persidangan Antara-
bangsa Berakas di sini. 

Yang Berhormat men-
jelaskan, belia adalah aset 
negara yang amat ber-
harga dan belia j uga ada-
lah penerus kesinambu-
ngan masa depan pemba-
ngunan negara. 

Menuru t Yang Ber-
hormat, belia d ianggap 
sebagai aset yang ber-
harga kerana kemajuan 
dan kemakmuran negara 
masa depan adalah ber-
gan tung kepada komit-
men dan sumbangan 
yang diberikan oleh me-
reka, oleh itu masa depan 
negara adalah terletak 
kepada keupayaan serta 
peranan yang mereka 
mainkan dalam memasti-
kan pembanguna n ne-
gara sentiasa terjamin. 

Ini selaras dengan 
titah Kebawah Duli Yang 
Maha Mulia dalam Musa-
baqah Ti lawati l Qur 'an 
Belia Asia Tenggara 2007 
yang mana baginda me-
nekankan supaya para 
belia perlu mesra dengan 
agama dan kaya dengan 
unsur-unsur budaya yang 
sihat 

"Beta adalah meng -
inginkan satu masyarakat 
belia yang konsisten ke-
pada amalan-amalan ber-
agama. kepada bud i 

pekerti yang mulia, serta 
sentiasa memahami akan 
harga diri mereka selaku 
aset negara. Para belia perlu 
mesra dengan ugama dan 
kaya dengan unsur-unsur 
budaya yang sihat," t i tah 
baginda. 

Selain i tu Yang Ber-
hormat j u g a menyen tuh 
mengenai dengan cabaran-
cabaran yang dihadapi oleh 
belia-belia kita di mana kata-
nya, kita sekarang sedang 
berdepan dengan era glo-
balisasi yang menimbulkan 
gaya kehidupan yang se-
makin mencabar. 

Ini jelas Yang Berhor-
mat, banyak mempenga-
ruhi cara h idup go longan 
belia dalam masyarakat 
yang berteraskan nilai-nilai 
budaya dan adat resam 
tempatan. 

"Pengaruh media massa 
dan media elektronik (tv 
dan internet) telah banyak 
menyumbang kepada ke-
merosotan penghayatan 
nilai-nilai murn i budaya 
tempatan di kalangan belia 
dan banyak cara h idup 
yang dianggap tidak sesuai 
dan bercanggah dengan 
budaya kehidupan tem-
patan sering dikaitkan de-
ngan golongan belia," tam-
bahnya. 

Masalah ini t imbul, pada 
hemat Yang Berhormat ada-
lah disebabkan situasi para 
belia yang kurang mema-
hami kedudukan nilai-nilai 
budaya tempatan yang 
perlu d iper tahankan dan 
kekeliruan mereka untuk 
memi l ih antara batu de-
ngan permata daripada ke-
masukan nilai-nilai budaya 
luaran yang dicetuskan oleh 
kemajuan teknologi mak-
lumat (ICT). 

Kerana itu jelas Yang 
Berhormat, semua cabaran 
yang melanda go longan 
belia ini perlu d i tangani 
dengan bijaksana dan ber-
hemah bagi memastikan 
para belia t idak terjebak 
dalam keghairahan ICT 
tanpa menyedari akan pe-
ranan dan tanggungjawab 
mereka dalam pembangun-
an bangsa. 

Dalam konteks untuk 
mendewasakan belia su-

Belia perlu memiliki 
keimanan teguh 
bertanggungjawab 
kepada negara 
paya lebih tabah dan cekal, 
yakin menempuh masalah-
masalah kehidupan dan 
lebih bijaksana, upaya pe-
nerapan ilmu kepada ma-
syarakat belia harus men-
dapat kedudukan utama 
dalam maslahat pemba-
ngunan bangsa, katanya. 

"Bangsa yang menitik-
beratkan pendidikan adalah 
bangsa yang mempunya i 
masa depan kerana ummah 
yang beri lmu t idak sama 
dengan ummah yang tidak 
ber i lmu dan ini adalah 
iktibar para belia yang ku-
rang bijaksana dan mudah 
terkeliru pilihan apabila ber-
hadapan dengan nilai-nilai 
budaya luaran iaitu mereka 
kurang berilmu untuk mem-
bantu memilih antara yang 
baik dan tidak," jelasnya. 

Di samping itu tambah 
Yang Berhormat, menghor-
mati dan mengamalkan ciri-
ciri budaya seperti berbudi 
bahasa, bersopan santun 
dan menghormat i o rang 
tua harus mendasari ke-
hidupan para belia, ciri-ciri 
budaya yang mencermin-
kan keperibadian dan iden-
titi bangsa ini j uga harus di-
angkat ke suatu tahap yang 
dapat melahirkan anggota-
anggota masyarakat yang 
celik budaya dan mencintai 
seni budaya yang t inggi. 

Kesimpulannya jelas 
Yang Berhormat, dengan 
memil ik i keimanan yang 
teguh, kedewasaan minda, 
dan semangat patriot ik 
yang t ingg i , masyarakat 
belia akan lebih matang 
dan bijaksana dan penyum-
bang bermakna dan ber-
tanggungjawab ke arah ke-
majuan serta kemakmuran 
kehidupan. 

Selaku masyarakat belia 
yang ber tanggung jawab 

O l e h : A k . Je f fe r i P g . D u r a h m a n 

MENTERI Kebudayaan, 
Belia dan Sukan, Yang Ber-
hormat Pehin Orang Kaya 
Seri Dewa Mejar Jeneral (B) 
Dato Seri Pahlawan Haji 
Awang Mohammad bin Haji 
Daud. 

kata Yang Berhormat, me-
reka akan dapat berfikir dan 
peka memikul peranan se-
bagai aset negara dan 
mereka juga proaktif dan 
bukannya pemerhati pasif 
terhadap mana-mana pelak-
sanaan tugas serta tang-
gung jawab dalam pemba-
ngunan negara. 

Ini j uga adalah selaras 
dengan titah Kebawah Duli 
Yang Maha Mulia sempena 
sambutan Hari Kebangsaan 
Negara Brunei Darussalam 
tahun 1987, yang antara 
lain, bertitah: 

"Beta ingin mengambil 
kesempatan ini untuk me-
nyeru kepada belia-belia di 
Negara Brunei Darussalam 
pada amnya supaya tampil 
ke hadapan menyahut dan 
memikul seruan-seruan dan 
aspirasi kerajaan. Di dalam 
proses membangun 
bangsa, agama dan negara 
ianya adalah juga bergan-

tung kepada tenaga mental 
serta fizikal dan kesedaran 
belia-belia di dalam negeri 
memikul t anggung jawab . 
Belia-belia adalah pengger-
ak dan pendukung kepada 
semua dasar dan matlamat 
kerajaan untuk membawa 
bangsa dan negara ke arah 
keamanan, perpaduan, ke-
majuan dan kemakmuran 
hidup." 

Yang Berhormat, j u g a 
menyentuh mengenai mas-
alah sosial yang melibatkan 
belia di bawah umur 18 
tahun , di mana katanya, 
berdasarkan kajian yang di-
buat oleh Jabatan Pemba-
ngunan Masyarakat masalah 
sosial yang melibatkan belia 
di bawah umur 18 tahun 
pada tahun 2002 - 2006 
menunjukkan kes-kes seperti 
mencur i , seks di bawah 
umur, penya lahgunaan 
dadah, merosakkan harta 
benda dan pecah rumah 
dan dar ipada semua kes 
tersebut, kes mencuri adalah 
yang paling t inggi dan di-
ikuti o leh kes penyalah-
gunaan dadah , manakala 
pengl ibatan belia dalam 
l ingkungan usia 12 - 25 
tahun dalam kegiatan yang 
t idak bermoral , kajian itu 
mendapati kes khalwat ada-
lah yang paling t inggi dan 
diikuti oleh kes persetubuh-
an haram. 

Berdasarkan kajian i tu, 
walaupun bukan menggam-
barkan tred gejala sosial 
sebahagian besar go longan 
belia, tetapi sudah me-
nampakkan gejala sosial 
yang membimbangkan. 

Antara faktor utama pe-
nyebab gejala sosial yang 
negatif itu jelas Yang Ber-
hormat adalah masalah ke-
runtuhan institusi keluarga 
seperti penceraian ibu bapa, 
ibu bapa yang terlibat de-
ngan dadah dan juga mas-
alah kesuntukan kewangan 
untuk menyara kehidupan. 

Jabatan Pembangunan 
Masyarakat jelas Yang Ber-
hormat juga membuat kaji-
an ke atas remaja-remaja 
perempuan yang bermas-
alah yang ditempatkan di 
Taman Nor Hidayah, yang 
mana kajian tersebut men-
dapati punca remaja-remaja 
perempuan yang bermas-
alah adalah keluarga yang 
kurang stabil (74 peratus), 
kemiskinan (46 peratus) dan 
keluarga besar (33 peratus). 
Dan ini jelaslah bahawa 
keluarga yang kurang stabil 
merupakan punca utama 
masalah di kalangan remaja 
perempuan. 

Daripada kajian yang di-
buat jelas tambah Yang 
Berhormat menekankan ba-
hawa keruntuhan rumah 
tangga akan menimbulkan 
risiko belia-belia yang ber-
masalah. 

Yang Berhormat mene-
gaskan, penerapan nilai-nilai 
mul ia dan ajaran-ajaran 
agama perlu bermula dari 
rumah dan institusi keluarga 
perlu kukuh. 

Yang Berhormat j u g a 
menekankan kepada ibu 
bapa adalah bertanggung-
j a w a b sepenuhnya untuk 
memastikan yang anak-anak 

mereka mendapat asas-
asas pendid ikan y a n g 
sempurna dan menun -
jukkan con toh te ladan 
yang baik. 

Yang Berhormat 
berkata, keberkesanan 
usaha untuk melahirkan 
generasi belia yang beri-
man dan cemer lang 
adalah mel ibatkan 
sokongan serta kerja-
sama padu semua pihak 
yang berkepent ingan 
dalam hal ehwal kebelia-
an seperti institusi ke-
luarga, agensi-agensi ke-
rajaan, pihak swasta, 
badan-badan bukan ke-
rajaan (NGOs) dan ma-
syarakat secara keselu-
ruhannya. 

Apa yang jelas tam-
bah Yang Berhormat, ke-
luarga, khususnya kedua-
dua ibu bapa, memain-
kan peranan yang sangat 
penting dalam pemben-
tukan awal jat i diri belia 
yang baik dan mantap 
dan anak yang dilahirkan 
dalam keadaan suci 
bersih itu adalah suatu 
amanah dan terpulang-
lah kepada ibu bapa 
un tuk mencorak kehi-
dupannya ke arah ke-
baikan atau sebaliknya. 

Seminar Motivasi Ma-
syarakat Beraqidah yang 
diadakan selama dua 
hari ini adalah dihasrat-
kan sebagai satu forum 
pertemuan para cende-
kiawan, penyelidik dan 
ulama dan masyarakat 
u m u m untuk bersama-
sama menggembleng te-
naga dan fikiran ke arah 
menuju beberapa objek-
tif dan ianya melibatkan 
penyertaan 1,100 orang 
perwakilan pelbagai insti-
tusi dan ahli masyarakat. 

Laksanakan khidmat terbaik menurut tuntutan Allah 
/ O l e h : Z a h r a n i Ha j i B o j e n g \ 
V F o t o : M o h d . Z u l - l z z i Ha j i D u r a m a n J 

BERAKAS, Rabu, 25 Julai. - Pengertian Al-Ehsan yang 
tepat d ihubungkan dengan pekerjaan dan perkhidmatan 
dan seterusnya tepat dipakai dalam memperkasa 
Perkhidmatan A w a m (PA) ialah pengert ian menurut 
makna dalam bahasa asalnya dan yang difahami daripada 
ayat-ayat Al-Qur'an dan Al-Hadis iaitu melakukan khidmat 
yang terbaik lebih dari yang sepatutnya dengan ke-
sedaran ia berupa tuntutan Allah dan tidak terlepas dari 
pengetahuan-Nya. 

berlangsung di Pusat Per-
sidangan Antarabangsa di 
sini. 

"Memperkasa PA adalah 
dengan Al-Ehsan dalam 
makna tersebut. Bukan de-
ngan makna melakukannya 
secara sukarela dan belas 
kasihan. Aplikasinya ke da-
lam PA bolehlah dicontoh-
kan berdasarkan maknanya 
itu," jelas Yang Berhormat. 

Memperkasa PA dengan 
pengertian Al-Ehsan sede-
mikian tambah Yang Ber-
hormat, memerlukan PA itu 
sendiri lebih jelas dengan 
falsafah keimanan dan tau-
hid kerana kita yang me-
nguasai PA itu dan untuk 
berkhidmat kepada Brunei 
sebagai negara dan bangsa 
yang beriman iaitu beraqi-
dah. 

Al-Ehsan j uga mem-
bawa penger t ian ten-
tang sesuatu kerja dan 
kh idmat yang terbaik 
lebih dari yang patut di-
lakukan dengan menya-
kini ianya adalah perin-
tah atau suruhan Allah 
dan Dia mengetahu i 
serta melihat-Nya. 

Timbalan Menteri Hal 
Ehwal Ugama, Yang Ber-
hormat Pehin Udana 
Khatib Dato Paduka Seri 
Setia Ustaz Haji A w a n g 
Badaruddin menyatakan 
demikian semasa mem-
bentangkan kertas kerja 
berta juk 'Memperkasa 
Perkhidmatan A w a m 
Dengan Al-Eshan' di Se-
minar Motivasi Masya-
rakat Beraqidah sem-
pena Majlis Ilmu 2007 

TIMBALAN Menteri Hal 
Ehwal Ugama, Yang Ber-
hormat Pehin Udana Khatib 
Dato Paduka Seri Setia 
Ustaz Haji Awang Badarud-
din bin Pengarah Dato 
Paduka Haji Othman. 

Tanpa disertai oleh ke-
imanan tegas Yang Berhor-
mat maka Al-Ehsan yang di-
hajatkan untuk memper-
kasa PA negara ini tidak 
akan sampai ke mana bah-
kan mungkin sahaja kandas 
di pertengahan atau di per-
simpangan jalan. 

Yang Berhormat ber-
kata, sebagaimana termak-
tub di dalam beberapa ayat 
Al-Qur'an dan hadis Nabi 

Sallallahu Alaihi Wasallam, 
Islam menyuruh penganut-
nya supaya sentiasa ber-
buat Al-Ehsan. 

Dari pelbagai pengerti-
an Al-Ehsan itu jelas Yang 
Berhormat, ia boleh diru-
muskan kepada tiga iaitu 
berbuat baik kepada orang 
lain, mengerjakan sesuatu 
pekerjaan dengan lebih 
baik dan menyembah Allah 
seolah-olah kita melihat-Nya 
dan j ika kita tidak melihat-
Nya, maka sesungguhnya 
Dia pasti melihat kita. 

Sesuatu pekerjaan yang 
dilaksanakan menurut haki-
kat Al-Ehsan ujar Yang Ber-
hormat, hanya di tumpukan 
kepada Allah Subhanahu 
Wata'ala tidak kerana yang 
lain atau kerana orang lain. 

Yang Berhormat menje-
laskan, pekerjaan seperti ini 
menyebabkan seseorang 
merasa lebih bertanggung-
j a w a b di atas pekerjaannya 
sehingga dilakukan dengan 
amanah dan penuh dedi-
kasi, sama ada di hadapan 
orang lain ataupun sewaktu 
seorang diri kerana dalam 
keyakinannya bahawa se-
gala yang dikerjakan itu 
tidak ter l indung dari pan-
dangan Allah Ta'ala malah 
dia akan merasa malu kalau 

pekerjanya sekadar me-
lepaskan tanggungjawab. 

"Inilah antara nilai yang 
perlu d ipupuk untuk mem-
perkasa PA dalam meme-
nuhi hasrat kerajaan untuk 
menjelmakan PA yang ce-
merlang," tegas Yang Ber-
hormat. 

Timbalan Menter i Hal 
Ehwal Ugama menerang-

kan, fenomena seperti tidak 
amanah dan tidak j u j u r 
dalam menjalankan tugas, 
t idak ada per t imbangan 
dosa dan pahala dalam t in-
dakan yang dibuat, sikap 
melepaskan batuk di tang-
ga' , kurang atau t idak 
mesra dengan pelanggan 
dan sebagainya merupakan 
sebilangan halangan-hala-
ngan yang menggagalkan 

kecemerlangan PA. 

Apabila Al-Ehsan dipilih 
sebagai d inamo dalam 
memperkasa PA kata Yang 
Berhormat, maka perlu pula 
d iwu judkan pendekatan 
yang berkesan yang boleh 
diguna pakai untuk mene-
rapkan Al-Ehsan dalam se-
tiap warga PA dan institusi 
yang diwakilinya. 

PARA pelajar sama-sama hadir menyertai Seminar Motivasi Masyarakat Beraqidah sempena 
Majlis Ilmu 2007. 


